
Тобул санаа: 

  

Орто дойду дьолун көмүскүүр Айыы боотура үтүөҕэ тирэнэн абааһыны кыайыыта.  

 

Самалык соруктар: 

   

1. Боотурдар кыргыһыыга сэби-сэбиргэли туһаныылара, илииннэн киирсиилэрэ кинилэр кыахтарын, бэлэмнэрин көрдөрүүтэ.  

2. Олох үтүө уонна мөкү өрүттэрэ хапсыһаннар үс  дойду олоҕун аймыыллара.  

3. Айыы Боотура айылҕа күүһүн инэриниитэ, ап-хомуһуну туһаныыта - бу абааһы аймаҕын  кытта кыргыһыытыгар көмө-тирэх буолуута.  

4. Мөккүөрдээх тугэннэ мин тыл тылга киирсэн өйдөһүүм; иирсээни күөдьһппэккэ, сөптөөх быһаарыныыны булан , уҕарытыым. 

5. « Айыы киһитэ аһыныгас, күн киһитэ көмүскэс» диэн сиэр- майгы ытык ирдэбилин мин, айыы оҕото, олохпор тутуһуум-  кыаммакка-

мөлтөххө көмөлөһүүм.  

 

Инники улэ: 

  

«Дьулуруйар Ньургун Боотур» олонхону олуктарынан билсии, 

 Г. Колесов «Дьулуруруйар Ньургун Боотур» олонхотун диискэҕэ истии, 

 олонхону урамньы оонньуутун араас көрүнүнэнт оонньооһун, 

 илииннэн улэҕэ, уруьуйга үс дойдуну, аттары,  бухатыырдары, кэрэ куолары , кинилэр киэргэллэрин, сэптэрин- сэбиргэллэрин оноруу, 

уруһуйдааьын , 

 пропп картанан оҕо ситимнээн саҥатын, кэпсиир дьоҕурун сайыннарыы. 

 

Тэрилэ:  

  

Луллий эргимтэтэ,  олуктарынан пропп карталар,  фишка сулустар, олугунан анал бэлиэлээх кубик, Сээркээн Сэһэн - куукула,  кини 

кинигэтэ,  боотур кыргыһыыга туттар тэриллэрин макеттара, боотур тэрилин уруһуй- карточкалара,  уоллаах кыыс куукулалар , 

оонньуурдар.   



 

 

Хаамыыта:  

I.  Киирии түһүмэх:  
Ии.: - Оҕолоор, көрүҥ эрэ, миэхэ туох эрэ баар. Биһиги билигин оонньуохпут. Ким оонньуон баҕарар миэхэ кэлиҥ.  

Оонньуубут маннык – бу фишканы быраҕабыт, бэлиэнэн ханнык олук (олуктар ааттарын оҕо этэр: « Сортол тонус Айталы Куону уоруута», 

«Ньургун Боотур Бохсоллой Боотуртан Айталы Куону быыьыыра», «Ньургун Боотур уонна Тимир Дьигистэй куен керсуьуулэрэ», «Кыыс 

Кыскыйдаан Үрүн Уолан албаһыгар киирэн биэриитэ»)  түспүтүн кылгастык  кэпсиибит.  

Ким сөпкө кэпсээбит  ол фишка-сулус ылар. Кимиэнэ элбэх, ол хотор 

 

II. Сүрүн түһүмэх- 3 мин:  

1.Иит: Аны билигин өссө биир оонньууну оонньуоххайын , оонньуубут аата :  

Д/о « Дьүһүн  кубулуйуу» луллий эргимтэтэ: 

Иит.:- Үс дойду боотурдарыгар, олохтоохторугар туох көмө-тирэх буолбутай?   

Иит.: - Дьүһүн кубулуйууну   луллий эргимтэтигэр ким сөпкө эппит, кердербүт  эмиэ сулус ылар.  

- Ньургун Боотур - кырынаас, сур күүдээх- күтэр буолан өлбөт мэҥэ ууну таһааран Үрүҥ Уоланы тилиннэрэр, үс кырыылаах үөрбэ таас 

буолан күҥҥэ сыламныы сытар Уот Моҕойго супту тирилээн түһэр, Уот Уһутаакы буолан ап-чарай быаны өһүлэн 44 тэҥкэ-лэҥкэ 

бухатыыры быыһыыр 

- Урун Уолан - тыһы кырынаас буолан өлбөт мэҥэ ууну супту оборон ылар   

-Уот Уьутаакы - Уот сада5а мо5ой буолан Үрүҥ Уоланы кытта охсуһар, Туйаарыма куону куттуур 

- Тимир киһи (Кытыгырас Бараанчай) -  Бар Дьаҕыл кыыл буолан Уот Уһутаакыны кытта кыргыһар, Дьулуруйар Ньургун Боотурга кэлэн 

тыллыыр 

- Бохсоллой Боотур - Сортол тонус буолан Айталы куону албынныыр, уоран илдьэ барар 

- АйыыУмсуур уда5ан – Кыталык буолан сурустарыгар көмөлөһөр 

- Ытык Хахайдаан - Үс төбөлөө өксөкү  кыыл суруһугар Тимир Дьигистэйгэ көмөлөһө сатыыр. 

 

2. Сынньалаҥ- 2 мин 

 Иит.: - Дьураа хара аттаах Дьурулуйар Ньургун Боотур кыргыҺар-сэриилэһэр сэбин сэбиргэлин кимиэхэ оҥотторбутуй? (Кытай Бахсыга) 

Билигин биһиги оонньуохпут. Дьураа хара аттаах Дьурулуйар Ньургун Боотурга ханнык сэби-сэбиргэли оҥорбуттарый:  “Таба таай, сөпкө 

көрдөр”диэн.  

 Оҕолор төгүрүччү биитэр тумул курдук бэйэ бэйэлэриттэн илии уунуута тэйиччи тураллар; иитээччи анал бэлиэлээх карточка көрдөрөр,  

сөпкө эппит оҕоҕо тэрили (сэби-сэбиргэли) биэрэр. Оҕо сэби-сэбиргэли ылан боотур хайдах ону туттарын көрдөрөр – оҕолор бары 

үтүктэллэр. Оҕоҕо сулус-фишка биэрэр.  

 

3. Сээркээн Сэһэн сэһэргэһиитэ- 7 мин  

Иит: Олус мындыр, уус тыллаах Сээркээн Сэһэн биһиэхэ ыалдьыттыы кэллэ 



С.С: - Оҕолоор, аламай күн сыламынан! Эһиги, Биһик детсад оҕолоро, олоҥхону олус бэрткэ үөрэппиккитин истэммин мин эһиэхэ 

ыалдьыттыы кэллим. Мин эһигини кытта сэьэргэһиэхпин баҕарабын. СэҺэргэҺэбит дуо, оҕолоор?  

Сээркээн Сэһэн ыйыытыылара  

- Оҕолоор, Айыы бухатыырдара диэн кимнээҕи ааттыылларый? Олонхоттон холобурдары аҕалыҥ (Дьураа хара аттаах Дьулуруйар Ньургун 

Боотур, Үрүмэччи маҥан аттаах Үрүҥ Уолан). 

- Абааһы бииһин ууһун кытта айыы бухатыыра тоҕо киирсэрий? (Орто дойду айылҕатын алдьаппыт, олоҕун аймаабыт, дьоннорун 

ытаппыт, Кэрэ –куону былдьаан-талаан илдьэ барбыт) 

- Эһиги санааҕытыгар Айыы Боотура уонна Абааһы бухатыыра күүстэринэн тэҥнэр дуо? 

- Тэҥ буоллахтарына Айыы Боотура абааһылары кытта охсуһан хайдах хоторо буолуой? (ап-хомуһуну, дьүһүн кубулуйууну туһанар, 

аймахтара көмөлөһөллөр) 

-Айыы бухатыыра уонна абааһы  бухатыыра суоллара туох уратылаахтарый? 

- Арай үөһээ дойдуттан Ньургун Боотур уонна Урун Уолан туспэтэхтэрэ буоллар орто дойду олоҕо хайдах буолуо этэй? 

  - Айыы бухатыырыгар майгынныаххытын ба5ара5ыт дуо? То5о? 

  - Арай эн доҕотторгун кытта кыыһырыстын, оонньуур былдьастын бу түгэннэ эн хайдах буолаҕын, тугу гынаҕын?  

 

С.С. Маладьыастар. Олус элбэҕи билбиккит. Инникитин эмиэ киэн билиилээх, мындыр дьон буола улаатын Мин атын оҕолору кытта 

сэһэргэһэ  бардым. Көрсүөххэ дылы!  

 

III .Түмүк түһүмэх:  

Иит: - Арай биһиэхэ биир уол кэлбит. Кини күүстээх эбит. Оҕолор оонньуурдарын күүһүнэн былдьыыр. Оҕолору, анньыалыыр, охсор. Тугу 

да харыстаабат, быраҕаттыыр алдьатар эбит.  

Кини хайдах майгылааҕый? Итинник оҕо кими санатарый? 

Биһиги киниэхэ туох диэ этибитий? ( эйигин кытта оонньообоппут; эн аптаах тыллары билбэт эбиккин; эйиэхэ тугу да биэрбэппит - эн 

барытын алдьатаҕын) 

Биһиги кими маарынныахпытын баҕарабытый? 

 Иит: Ол аата, Айыы бухатыырын анала диэн туох  эбитий?  (Орто дойдуну көмүскүүр. Айыы дьонун арчылыыр, харыстыыр, быыһыыр) 

 Айыы бухатыырын анала диэн  сир үрдүгэр иллээх, эйэлээх олоҕу айыы-тутуу буолар. Куһаҕан күүстэртэн Айыы дьонун араҥаччылааһын 

буолар.  

 

 

 

 

 

 

 

 



Тэрээһин технологическай картата 

№ Иитээччи дьайыыта Оҕо дьайыыта Үлэ ньымата Сылыктанар түмүк 

1 Киирии түһүмэх:  

Оонньуу: фишканы быраҕан 

олоҥхоттон олугу  попп картанан 

кэпсииллэр.  Сөпкө кэпсээбит- фишка 

сулус ылар.  

Оҕо ооньууга  көхтөөхтүк кыттар, ыйытыыга 

хоруйдуур, бэйэтин билиитин сөргүтэр, 

толкуйдуур. Бэйэтин тылын байытар, санарар 

санатын саппааһын сайыннарар 

 

Тыл оонньуута  

 

 

 

 

 

Оҕо билиитин туһана 

үөрэниитэ, толкуйдаан 

баран сөпкө 

хоруйдааһына, олук 

туһунан билиитин 

чинэтэр; 

2 Сүрүн түһүмэх:  

1. Д/о « Дьүһүн кубулуйуу» луллий 

эргимтэтэ: 

Олонхоҕо  дьүһүн кубулуйуу   - көмө-

тирэх буолбутун көрдөрөллөр. Сөпкө 

эппит эмиэ сулус ылар.  

 2.  Эти- сиини хатарыы, эрчиллии. 

 Дьураа хара аттаах Дьурулуйар 

Ньургун Боотурга ханнык сэби-

сэбиргэли оҥорбуттарый:  “Таба таай, 

сөпкө көрдөр”диэн.  

 

3. Сээркээн Сэһэн ыалдьыттыы кэлбит, 

Оҕолору кытта олоҥхо ис хоһоонунан, 

бухатыырдар киирсиилэрин, ап- 

хомуһуну туһаныы, олох үтүө- мөкү 

өрүттэрин туһунан сэһэргэһэр.  

-Оҕо Луллий эргимтэтин эргитэн олоҥхо 

геройа дьүһүн кубулуйуутун сөпкө  булан 

көрдөрөр  

-Оҕо билиитин сөргүтэр, дидактическай  

оонньууга  көхтөөхтүк кыттар.  

 

Оҕолор төгүрүччү тураллар; иитээччи анал 

бэлиэлээх карточка көрдөрөр,  сөпкө эппит 

оҕоҕо тэрили (сэби-сэбиргэли) биэрэр. Оҕо 

сэби-сэбиргэли ылан боотур хайдах ону 

туттарын көрдөрөр – оҕолор бары үтүктэллэр 

 

О5о билиитин сөргүтэр, Сээркээн Сэьэн 

сэһэргэһиитигэр  көхтөөхтүк кыттар 

Луллий эргимтэтин 

туьанан 

дидактическай 

оонньуу.  

 

 

Сахалыы 

хамсаныылаах 

оонньуу. 

 

 

 

Сээркээн Сэьэн 

сэһэргэһиитэ. 

Бэйэтин билиитин 

тургутунар, толкуйдуур 

 

 

 

 

Бэйэтин билиитин 

тургутунар олонхо 

боотура кыргыһыыга 

туттар тэрилин хайдах 

туттуон көрдөрөр.  

 

Бэйэтин билиитин 

тургутунар, толкуйдуур. 

Бэйэтин санаатын этэр.  

 

 

3 

 

Түмүк түһүмэх:  

Оҕолордуун түмүк сэһэргэһии. 

Куукулалар көмөлөрүнэн олуктаах 

тугэни оҥорон быһаарсыы. 

 

Оҕо толкуйдуур, бэйэтин куннээҕи олоҕун 

түгэннэригэр олоҕуран олуктаах түгэни 

быһаарар.  

 

Олуктаах тугэни 

быһаарсыы 

 

 

 

Ситимнээх саҥата 

сайдар, куннээҕи  олоҕун 

түгэнигэр олоҕуран 

бэйэтин  санаатын этэр.  

 
 


